
Համաձայն` «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 18-րդ կետի՝ Հայաստանի  Հանրապետության կառա​վարությունը   ո ր ո շ ու մ    է.

1. Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2013 թվականի դեկտեմ​բերի 19-ի «Հայաս​տա​նի Հանրապետության 2014 թվականի պետական բյուջեի կատարումն ապահովող միջոցառումների մասին»      N 1414-Ն որոշման մեջ կատարել փոփո​խություն​ներ՝ համաձայն N N 1, 2 և 3 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի  19-ի N1414-Ն որոշման մեջ փոփոխություններ կատարելու մասին»  ՀՀ կառավարության 
որոշման նախագծի վերաբերյալ 

	1.
	Անհրաժեշտությունը

	
	       Գերմանիայի Դաշնային Հանրապետության կառավարության և Հայաստանի Հանրապետության կառավարության միջև 2008թ. մայիսի 16-ին ստորագրված Ֆինանսական համագործակցության համաձայնագրի հիման վրա 2009թ. հունվարի 30-ին KfW բանկի, Հայաստանի Հանրապետության` ի դեմս ՀՀ ֆինանսների նախարարության (Վարկառու) և «Բարձրավոլտ էլեկտրացանցեր» ՓԲԸ-ի (Ծրագիր իրականացնող) միջև կնքվել է «Գյումրի-2 ենթակայանի վերականգնում» (Ծրագիր) վարկի տրամադրման և ծրագրի ֆինանսավորման պայմանագիր (Պայմանագիր)` 14,6 մլն եվրո գումարով:

       Պայմանագրի համաձայն Վարկառուն պարտավորվել է Պայմանագրի կնքման և իրականացման ընթացքում առաջացող հարկերը և այլ պետական տուրքերը ֆինանսավորել ՀՀ միջոցներից` ՀՀ պետական բյուջեից, որպես Ծրագրի համաֆինանսավորում:

	2.
	Ընթացիկ իրավիճակը և խնդիրները

	
	       ՀՀ կառավարության 19.12.2013թ. «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման համաձայն (հավելված 1, աղյուսակ 2) Ծրագրի համաֆինանսավորման համար նախատեսվել է 107 648 800 ՀՀ դրամ («Ներքին վարկեր և փոխատվություններ» տողով): 
        ՀՀ 2013թ. պետական բյուջեով Ծրագրի համաֆինանսավորման համար նախատեսված միջոցներից (1 024 546 300 ՀՀ դրամ) Ծրագիր իրականացնողին (որպես կանոնադրական կապիտալի  համալրում) հատկացվել է 305 505 400 ՀՀ դրամ գումար:

	3.
	Կարգավորման նպատակը և բնույթը

	
	        ՀՀ կառավարության սույն որոշման նախագծով առաջարկվում է համապատասխան փոփոխություններ կատարել՝ Հայաստանի Հանրապետության 2014 թվականի պետական բյուջեում և ՀՀ կառավարության 2013թ. դեկտեմբերի 19-ի  «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման մեջ՝ 2014թ. բյուջեի միջոցներից Ծրագրի համաֆինանսավորման նպատակով նախատեսված միջոցները Ծրագիր իրականացնողի կանոնադրական կապիտալում ներդնելու համար (համաֆինանսավորման գումարը «Վարկեր և փոխատվություններ» տողից նվազեցնելով և նույն չափով ավելացնելով «Բարձրավոլտ էլեկտրացանցեր» ՓԲԸ-ի կանոնադրական կապիտալի համալրում» տողում):

	4.
	Նախագծի մշակման գործընթացում ներգրավված ինստիտուտները և անձիք   

	
	       ՀՀ էներգետիկայի և բնական պաշարների նախարարության աշխատակազմ և Ծրագիրն իրականացնող` «Բարձրավոլտ էլեկտրացանցեր» ՓԲԸ:

	5.
	Ակնկալվող արդյունքը

	
	       ՀՀ 2014թ. պետական բյուջեի միջոցներից Ծրագրի համաֆինանսավորման համար նախատեսված 107 648 800 ՀՀ դրամ գումարի չափով Ծրագիր իրականացնողի կանոնադրական կապիտալի ավելացում՝ ի օգուտ Հայաստանի Հանրապետության:


Տ Ե Ղ Ե Կ Ա Ն Ք
«Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի  19-ի N1414-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի ընդունման կապակցությամբ իրավական այլ ակտերի ընդունման անհրաժեշտության մասին 

«Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի  19-ի N1414-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումն իրավական այլ ակտերի ընդունման անհրաժեշտություն չի առաջացնում:
Տ Ե Ղ Ե Կ Ա Ն Ք
«Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի  19-ի N1414-Ն որոշման մեջ փոփոխություններ կատարելու մասին» ՀՀ կառավարության որոշման նախագիծն ընդունելու կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի  19-ի N1414-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի ընդունումն պետական կամ տեղական ինքնակառավարման մարմնի բյուջեում եկամուտների և ծախսերի ավելացումներ կամ նվազեցումներ չի նախատեսում:
	ԱՄՓՈՓ ՏԵՂԵԿԱՆՔ
«Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի  19-ի N1414-Ն որոշման մեջ փոփոխություններ կատարելու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	N/N
	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	1
	ՀՀ ֆինանսների նախարարություն
(07.03.2014թ. N01.1/82-6/8540-14)


	         1.Նախագծի վերնագրում «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքում բառերն անհրաժեշտ է փոխարինել Հայաստանի Հանրապետության 2014 թվականի պետական բյուջեում» բառերով:

2. Նախագծի N 1 հավելվածի աղյուսակի 2.4 կետի ա) ենթակետում ավելացնել աղյուսակի համարը (N 2): 

3. Նախագծի N 2 հավելվածում սյուների համարակալումների տողի փոխարեն ավելացնել «ԸՆԴԱՄԵՆԸ ԾՐԱԳՐԵՐՈՎ, այդ թվում`» տողը: 
4. Նախագծի N 3 հավելվածն անհրաժեշտ է ներկայացնել որպես « N 3 հավելվածի Աղյուսակ N 1»` միջոցառման «ՎՏ 01» դասիչը փոխարինելով «ԵԿ 02»-ով, իսկ  «ՎՏ 02» դասիչը` «ԵԿ 04»-ով և ավելացնել « N 3 հավելվածի Աղյուսակ N 2»-ը` «Հայաստանի Հանրապետության կառավարության 2013  թվականի դեկտեմբերի 19-ի N 1414-Ն որոշման N 11 հավելվածի N 12 աղյուսակում ՀՀ էներգետիկայի և բնական պաշարների նախարարության մասով կատարվող փոփոխությունները անվանումով` այն ներկայացնելով սահմանված ձևաչափին համապատասխան: 

	Ընդունվել է:
Ընդունվել է:
Ընդունվել է:
Ընդունվել է:

	2
	ՀՀ արդարադատության նախարարություն

 (14.07.2014թ. N01/4944-14)
	1.  Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


     2. Նախագիծը  համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

     3.  Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ կատարելու անհրաժեշտությունն առկա է: 



     5. Նախագծում անհրաժեշտ բոլոր հարցերը կարգավորված են:

     6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

      7. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
      8. Օրենսդրական տեխնիկայի կանոնները  պահպանված  են: 

 9. Նախագիծն անհրաժեշտ է համապատասխանեցնել սույն եզրակացության 7-րդ     կետին:

	Ընդունվել է (hամաձայնեցված է՝ 
ՀՀ ֆինանսների նախարարության հետ):














